
I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundiaren iragarkiak

MUGIKORTASUN JASANGARRIAREN ETA BIDE AZPIEGITUREN SAILA

662/2026 Erabakia, urriaren 13koa, Foru Gobernu Kontseiluarena. Onestea A-4603 errepide sa-
reko 36+080 eta 37+010 kilometro puntuen artean dagoen tartearen jabari publikoaren gaineko 
subjektu arteko mutazioa Amurrioko Udalaren alde

A-4603 errepidea Arabako Lurralde Historikoko auzo sarearen parte da, eta Arabako Foru 
Aldundiaren titulartasunekoa.

Martxoaren 20ko 6/2019 Foru Arauaren bidez behin betiko onartutako Arabako Errepideen 
2016-2027 aldirako Plan Integralaren (AEPI) arabera, zeina 2019ko apirilaren 3an argitaratu baitzen 
ALHAOn, A-4603 errepidea 36+210 kilometro puntuan hasten da (A-3616 errepidearekiko lotu-
nean) eta 37+070 kilometro puntuan amaitzen da (Ontsoñoko landa gunearen hasieran).

Arabako Errepideen 2016-2027 Plan Integralean (aurrerantzean, AEPI) xedatutakoaren ara-
bera, zeina Batzar Nagusietan onetsi baitzen 2019ko martxoaren 20an (6/2019 Foru Araua) eta 
2019ko apirilaren 3ko ALHAOn argitaratu, foru sarean egindako desafektazioak bat datoz herri-
guneetara sartzeko balio duten errepideen kasu partikularrekin, eta gune horien sarreran zaku 
hondoan amaitzen badira, edo saihesbide bat eraikitzearen ondorioz funtzionaltasuna galdu 
badute hiri tarteetan edo zeharbideetan.

2025eko abenduaren 26an, Amurrioko Udalaren eskaera bat sartu zen Mugikortasun Jasan
garriaren eta Bide Azpiegituren Sailaren erregistroan, A-4603 foru errepidearen zati bat desafek-
tatzeko berariaz eskatzekoa, eta, 26/06/11ko Erabakiaren bidez, Tokiko Gobernu Batzarrak erabaki 
zuen Arabako Foru Aldundiari eskatzea A-4603 auzo sareko errepide zatiaren titulartasuna 
lagatzeko 36+080 kp-tik 37+010 kp-raino, Onsoñoko hiri bide bihurtzeko.

A-4603 foru errepidea tokiko bide bat da, zaku hondoan amaitzen dena, eta helburu funtzio-
nal bakarra Onsoñoko landagunerako sarbidea ematea du, auzo horretatik harago ez baitago 
jarraitutasun funtzionalik.

Urriaren 9ko 899/2025 Errege Dekretuaren bidez onetsitako Errepideen Erregelamendu 
Orokorraren 119. artikuluak, “Hiri bideak udalei ematea” izenekoak, honako hau ezartzen du: 
“Irailaren 29ko 37/2025 Legearen 49. artikuluan xedatutakoaren ondorioetarako, estatuko erre-
pide batek tarte jakin batean hiri bide izaera hartzen duela ulertuko da, baldin eta herrigunearen 
barruko komunikazio sarea osatzen badu, biztanlegunearen saihesbide batek ordeztu ez dituen 
zeharbideak salbu. Tarte horiek udalei emateko erabakiak trafikoa antolatzeko, arautzeko eta 
kudeatzeko eskumena duen organoari jakinaraziko zaizkio”.

2026ko uztailaren 30eko Errepide Zerbitzuaren txostenaren arabera, desafektatzea eskatzen 
den tartea errepidearen amaierako muturrean dago, eta ez du inolako funtzionaltasun galera-
rik eragiten, edo galera hori hutsala da, Arabako Foru Errepideen Sarearentzat; nolanahi ere, 
Ontsoño auzorako ibilgailuen sarbidea bermatuta mantentzen da. Era berean, proposatutako 
desafektazioak dagoeneko egikarituta dagoen arazketa sistemaren ezarpena legeztatzeko aukera 
emango luke; nolanahi ere, gaur egun arekara egiten den isurketa aldatu beharko da, udalaren 
eskaeran jasotako proposamenarekin bat etorriz. Ondorioz, aldeko txostena ematen zaio auzo 
errepideen sareko A-4603 errepidearen 36+080 kilometro puntutik 37+010 kilometro puntura 
bitarteko tartearen jabari publikoaren gaineko titulartasunaren mutazio subjektiboari.

Eskualdatzen den ondasunaren titulartasun aldaketaren ondoriozko jabari publikoaren gai-
neko mutazio subjektiboa da; izan ere, ondasunak erabilera eta jabari publikoko ondasun izaera 
galdu gabe, Arabako Foru Aldundiarena izatetik, probintzia errepide den aldetik, Amurrioko 

Udalaren titulartasunekoa izatera igarotzen da, hiri bide den aldetik. Eskualdatze hori jabari 
publikoko kanpoko aldaketa edo aldaketa subjektibo bat da, eta ez dakar tartea jabari publikotik 
kentzea, ezta haren izaera juridikoa aldatzea ere.

Aipatutako tartearen jabari publikoaren gaineko mutazio subjektiboa Amurrioko Udalaren 
alde formalizatu ondoren, Arabako Foru Aldundiak, egungo titularra den aldetik, tarte horri baja 
emango dio Arabako Foru Aldundiaren Ondasun eta Eskubideen Inbentario Orokorrean nahiz 
Arabako Errepideen Sarearen Katalogoan.

Ikusi da zer xedatzen duen Arabako Foru Aldundiaren Antolaketa, Funtzionamendu eta 
Araubide Juridikoari buruzko martxoaren 15eko 10/2023 Foru Arauaren 8.6 artikuluak.

Horrenbestez, Mugikortasun jasangarriaren eta Bide Azpiegituren Saileko foru diputatuak 
proposatuta eta Foru Gobernu Kontseiluak gaurko bilkuran gaia aztertu ondoren, hau.

ERABAKITZEN DUT 

Lehenengoa. Onestea Amurrioko Udalaren alde auzo errepideen sareko A-4603 errepidearen 
36+080 kilometro puntutik 37+010 kilometro puntura arteko tartearen (30 metro) jabari publi-
koaren gaineko titulartasunaren mutazio subjektiboa.

Eskualdatutako tartearen mugaketa grafikoa ebazpen honen I. eranskineko planoan jasota 
dago; bertan adierazten dira tarte horren kilometro puntuak eta georreferentzia koordinatuak.

Bigarrena. A-4603 errepidearen aipatutako tartearen jabari publikoaren gaineko titularta-
sunaren mutazio subjektiboa onesteak berekin dakar Amurrioko Udalak honako betebehar 
hauek bere gain hartzea: tartea Udalaren Ondasun Inbentarioan sartzea, bidearen eskualdaketa 
eragin duen erabilera publikora bideratzea, hura kontserbatu eta mantentzea eta tarte horretan 
trafikoa antolatu, arautu eta kudeatzea, trafikoari eta bide segurtasunari buruz indarrean dagoen 
araudian xedatutakoarekin bat etorriz.

Hirugarrena. Ondasuna erabilera edo zerbitzu publikoari lotzeari uzten bazaio, automatikoki 
Arabako Foru Aldundiari itzuliko zaio, eta haren ondarean txertatuko da, dituen ondasun osa-
garri eta atxikipen guztiekin batera, martxoaren 27ko 11/2019 Foru Arauak, Arabako Lurralde 
Historikoko Foru Ondareari buruzkoak, 43.4 artikuluan xedatutakoarekin bat etorriz.

Laugarrena. Arabako Foru Aldundiak baja emango dio auzo errepideen sareko A-4603 erre-
pidearen 36+080 kilometro puntutik 37+010 kilometro puntura arteko tarteari Arabako Foru 
Aldundiaren Ondasun eta Eskubideen Inbentario Orokorrean eta Arabako Errepideen Sarearen 
Katalogoan.

Bosgarrena. Foru dekretu hau ALHAOn argitaratzeko agintzea.

Seigarrena. Ebazpen honek amaiera ematen dio administrazio bideari, eta haren aurka adminis-
trazioarekiko auzi errekurtsoa aurkeztu ahal izango da Euskal Autonomia Erkidegoko Auzitegi Na-
gusiko Administrazioarekiko Auzien Salan, bi hilabeteko epean, jakinarazpen hau jaso eta hurrengo 
egunetik aurrera zenbatzen hasita, jurisdikzio hori arautzen duen uztailaren 13ko 29/1998 Legearen 
46. artikuluan xedatutakoarekin bat etorriz; hori guztia, aipatutako lege testuaren 44. artikuluan 
araututako aurretiazko errekerimendua egiteko aukerari kalterik egin gabe.

Vitoria-Gasteiz, 2026ko urriaren 23a

Diputatu nagusia
RAMIRO GONZÁLEZ VICENTE

Lehen diputatu nagusiordea eta Mugikortasun Jasangarriaren eta
Bide Azpiegituren Saileko foru diputatua
JON NOGALES PRIETO

